
Shri Raghavendra Padukapujavidhanam

ஶ்ரீராக⁴வேந்த்³ரபாது³காபூஜாவிதா⁴நம்

ஶ்ரீகு³ரோ: பாது³காபூஜாவிதா⁴நம் க்³ரு’ஹத⁴ர்மிணாம் ।
க்ரு’ஷ்ணாவதூ⁴தோ வக்ஷ்யேऽஹம் கு³ரோரபி⁴மதம் யதா²॥ 1॥
த்⁴யாநமாவாஹநம் பஶ்சாதா³ஸநம் ஸ்நாநமக்ஷதா: ।
க³ந்த⁴புஷ்பாணி நைவேத்³யம் தூ⁴போ தீ³போ நிராஜநம் ।
புஷ்பாஞ்ஜலிர்த்³வாத³ஶைவ பாது³காபூஜநே க்ரமே ॥ 2॥
அத² பாது³கா பூஜாவிதி: ⁴ ।
ஸாயங்காலே க்³ரு’ஹே ஸ்நாத்வா க்ரு’த்வா ஸந்த்⁴யாஜபாதி³கம் ।
ஹரிம் வாயும் ச ஸம்பூஜ்ய பாது³கே பூஜயேத்³கு³ரோ:॥ 3॥
அத² த்⁴யாநம் ।
பாது³கே கு³ருராஜஸ்யாऽபாதி³கே ஸர்வஸம்பதா³ம் ।
பா³தி⁴கே ஸர்வபா³தா⁴நாம் ஸாதி⁴கே ப⁴வதாம் முதே³॥ 4॥ -இதி த்⁴யாநம் ।
பாதௌ³ பாது³கயோரத்ராவாஹயாமி மஹாகு³ரோ: ।
அத்ர ஸந்நிஹிதௌ பூ⁴த்வா காமதௌ³ ப⁴வதம் மம ॥ 5॥ -இத்யாவாஹநம் ।
இத³மாஸநமாஸ்தீர்ணம் திஷ்ட²தாமத்ர பாது³கே ।
குரு த்வம் கு³ருராஜஸ்ய க்ரு’பா மே ஸ்யாத்³யதா² ததா²॥ 6॥ -இத்யாஸநம் ।
ஶுத்³தை: ⁴ ஸுக³ந்தி⁴பி: ⁴ ஶீதை:ஸலிலை:ஸ்நபயாமி வாம் ।
ராக⁴வேந்த்³ரகு³ரோ: பாதௌ³ தாபம் மே ஹரதாம் ஸதா³॥ 7॥ -இதி ஸ்நாநம் ।
ப²லை:க்ஷீரை: ஶர்கராத்³யை:ஸ்நாநம் சேத் பூர்வமாசரேத் ।
கு³ருராஜபதா³ம்போ⁴ஜந்யாஸப்ரயத பாது³கே ॥ 8॥
அக்ஷதாந் வாம் ப்ரதா³ஸ்யாமி குருதம் மாமிஹாக்ஷதம் । -இதி அக்ஷதாந் ।
கு³ருபாத³ரஜோக³ந்த⁴லிப்தாங்கே³ பாது³கே யுவாம் ॥ 9॥
க்³ரு’ஹீத்வா ஸுரபி⁴ம் க³ந்த⁴ம் வர்தேயதா²ம் ஸுரத்³ருமௌ ॥ 10॥ -இதி க³ந்த⁴ம்
।

மல்லிகாதி³ஸுபுஷ்பாணாம் மாலா ஶ்ரீகு³ருபாது³கே ।
அஸிதாநி ச புஷ்பாணி க்³ரு’ஹீத்வாऽவதமேவ மாம் ॥ 11॥ -இதி புஷ்பம் ।
யதா²ஶக்தி யதா²காலம் ப⁴க்த்யாऽऽநீதம் ப²லாதி³கம் ।
ஸ்வீக்ரு’த்ய ஸப²லம் மாம் ச குருதம் கு³ருபாது³கே ॥ 12॥ -இதி நைவேத்³யம் ।
ஶ்ரீராக⁴வேந்த்³ர ராஜேந்த்³ரமுநீந்த்³ரபத³ஸங்க³தே ।
பாது³கே வாம் ப்ரதா³ஸ்யாமி தூ⁴பம் ஸர்வமநோஹரம் ॥ 13॥ -இதி தூ⁴பம் ।
அந்த⁴காரஹரம் சக்ஷு:ஸப²லீகரணே படும் ।
த³ர்ஶநார்த²ம் ச வாம் தீ³பம் த³ர்ஶயே கு³ருபாது³கே ।
ஶ்ரீராக⁴வேந்த்³ராய நம: தீ³பம் த³ர்ஶயாமி ॥ 14॥ -இதி தீ³பம் ।
நீராஜநத்ரயம் கார்யமதி⁴கம் விப⁴வோ யதா²॥ 15॥
ஜயது ஜயது பாதூ:³ பாதகத்⁴வம்ஸகர்த்ரீ

ஜயது ஜயது ப³ந்து⁴ர்ப³ந்த⁴நிர்நாஶயித்ரீ ।
ஜயது ஜயது மித்ரம் மாத்ரு’வத்³ ரக்ஷயித்ரீ

ஜயது ஜயது ராஜத்³ராக⁴வேந்த்³ராங்க்⁴ரிதா⁴த்ரீ ॥ 16॥
ஶ்ரீமத்ஸத்³கு³ருபாத³ஸங்க³விப⁴வே ஶ்ரீபாது³கே பாது³கே

பாடீராமலக³ந்த⁴ப³ந்து⁴ரதநூ ஶ்ரீபாது³கே பாது³கே ।
நாநாலோகஶிரோபி⁴லாலிதமஹா ஶ்ரீபாது³கே பாது³கே

தே³ஹி த்வம் மம மங்க³ளம் தவ ப⁴ஜே ஶ்ரீபாது³கே பாது³கே ॥ 17॥
கு³ருவரபத³பத்³மபூததே³ஹே மம முக²மஸ்த்விதி பாது³கே ஶ்ரயே த்வாம் ।
மயி ஸத³யமநாஸ்த்வதே³கப⁴க்தே ம்ரு’து³லதநூத³ரி ஸுந்த³ரி ப்ரஸீத³॥ 18॥ -இதி
நீராஜநம் ।
வந்தே³ த்வாம் தே³வி தே³வவ்ரதியதிபதிபத்³தூ⁴லிகாலிப்ரலிப்தே

பூ⁴யோ பூ⁴யோ த³யா மே ப⁴வது வ்ரு’தவரே மாநயாநஸ்ய தி³வ்யே ।
மாநம் ஜ்ஞாநம் த⁴நம் மே தி³ஶ தி³ஶ த³ஶதா⁴ பாது³கே து³ஷ்டது:³கா²த்

பாஹீதோ ஹீநஹீநாத் ஸக²ஸகி²ஸுகி²நம் மாம் தநூத ப்ரதப்தம் ॥ 19॥
காமதா³த்ரீ ஸகாமாநாமந்யைகாம்ரு’ததா³யிகா ।
காலே காலேऽக⁴கார்மாஸம் த³ஹ்யாத் காப்யார்யபாது³கா ॥ 20॥
ஸதரலாம் நலிநேந தவாங்க³கே ப்ரணித³தா⁴மி கு³ரூத்தம பாது³கே ॥ 21॥

ஶ்ரீராக⁴வேந்த்³ர கு³ருராஜபதா³ரவிந்த³
ஸம்ஸர்க³லப்³த⁴ஸுகு³ணை: ஜக³தி ப்ரபூஜ்ய ।

ஶ்ரீபாது³கே ஸுமுகி²ஸுந்த³ரி ஸூக்ஷ்மமத்⁴யே
புஷ்பாஞ்ஜலிம் வ்ரு’ணு விதே⁴ஹி ஸுமங்க³ளம் மே ॥ 22॥

ப்ரத³க்ஷிணநமஸ்காரௌ கரிஷ்யே பாது³கே தவ ।
மாமுத்³த⁴ர க்ரு’பாபூர்ணே ப⁴வது:³கா²ம்பு³தே⁴ர்த்³ருதம் ॥ 23॥
அநேகதா⁴ யதா²யோக்³யமுபசாராந் ஸமர்பயேத் ।
க்ரு’த்வாऽऽபீ⁴ஷ்டப்ரார்த²நாம் ச ஸர்வதந்த்ரே ஸமர்பயேத் ॥ 24॥
ஶ்ரீகு³ரோஶ்சரணபங்கஜஸங்கா³ந்மோத³மாநஹ்ரு’த³யே ம்ரு’து³லாங்கி³ ।
இஷ்டபூர்திரது⁴நா மம பூ⁴யா: ஶிஷ்டஶீர்ஷபரிபாலிதமூர்தே ॥ 25॥
பாஹி மாம் ஸுமுக² வத்ஸலபா⁴வாத்³வாஹிகா த்வமஸி ப⁴க்தப⁴ரஸ்ய ।
யா ஹி மே விபத³ உச்சி²தஸர்பா: தா ஹிநஸ்தி நமநம் தவ பாதூ³॥ 26॥
பாயா: மாம் ஶ்ரீகு³ருராக⁴வேந்த்³ரசரணாபாயாபஹாரோத்³யதே

மாயாபாஶவிநாஶிநி ப்ரப⁴ஜதாம் ஹேயாகி²லாரோஜ்ஜி²தே ।
தா³யாதே³ऽமரபாத³பஸ்ய ச பரீதூ⁴யாகி²லம் பாதகம்

ஜாயாபுத்ரக்³ரு’ஹாதி³ஸம்ஸ்ரு’திஷு மே பூ⁴யா:முதே³ பாது³கே ॥ 27॥
இதி ஶ்ரீமத்க்ரு’ஷ்ணாவதூ⁴தபண்டி³தக்ரு’தௌ ஶ்ரீராக⁴வேந்த்³ரதந்த்ரே

த்ரயோத³ஶபடலே பாது³காபூஜாவிதா⁴நம் ஸம்பூர்ணம் ।

